
				Halaman ini tervalidasi



KADJENGKELAN DARI PENGATAOEAN.








kah betoel itoe oedjar-oedjar samoea tida masoek di akal?

Pertama, haroeslah orang mengarti betoel apa itoe jang dinamain pengataoean, bagimana toedjoeannja dan ka mana achirnja.

Bagi orang jang kabanjakan, mentjari pengataoean itoe teroetama boeat bikin dirinja pinter, soepaja gampang tjari makan, dapet kadoedoekan jang tinggi dan terhormat dalem pergaoelan, koempoel kakaja'an dan sabaginja lagi. Boeat dapetken itoe kapinteran, kaoentoengan bagoes dan kadoedoekan jang moelja, orang moesti bergoelet keras moelai dari bangkoe sekola sampe mendjadi aki-aki jang bongkok dan ompong dengen belon tentoe bisa berhatsil. Dan itoe sedikit orang jang kaliatannja „berhatsil” dengen goenaken kapinteran dan katjerdikannja, belon tentoe hidoepnja betoel-betoel beroentoeng dan tentrem, kerna dalem doenia selaloe ada sadja soeal-soeal jang dateng mengganggoe dan menjoesahken. Maka boekan sadja Lao Tze, hanja samoea Nabi-nabi dan Goeroe-goeroe Doenia tida benerken pada itoe matjem toedjoean hidoep.


Ada djoega orang jang kandoeng ingetan hendak goenaken pengataoeannja boeat „menoeloeng sasama manoesia”. Tapi apa jang ia namaken „sasama manoesia” kabanjakan tjoemah berwates pada iapoenja bangsa atawa negri, kaloe boekan tjoemah pada familie dan sobat-sobatnja. Dan itoe kapinteran jang dipake boeat menoeloeng bangsa dan negri, toedjoeannja seringkalih meroegiken pada laen bangsa dan laen negri. Maski tadinja ia tida kandoeng pikiran aken membentji pada siapa djoega, tapi lantaran hendak toeloeng familie, sobat, bangsa, negri

